
Мақсаты:  Қазақ халқының ежелден сақталып, атадан балаға  мұра етіп қалдырған салт-дәстүрін, наурыз мейрамының мәнін түсіндіру, әрі дамыту және көркейту. Оқушыларды  ұлтжандылыққа, имандылыққа, инабаттылыққа, халқымыздың салт-дәстүрін қастерлеуге, оларды сақтауға  тәрбиелеу. 
Көрнекілігі:  киіз үй жабдықтары, видео-слайд, 
Барысы: 
І.Ұйымдастыру
Фан-фара /әуен/ 
Шырын:
Тыңдаңыздар, тыңдаңыздар!
Босқа қарап тұрмаңыздар.
Той дабылын қағып тұрған,
Мұнда қауым думан бар!

Ботағазы:
Наурыз тойы басталды,
Көргендерде арманда.
Көрмегенде арманда,
Қызықтан тыс қалмаңдар!

Шырын:  Қайырлы күн, мейрамға жиналған барша  қауым. Бүгінгі ұлыстың ұлы күні – ата-баба сөзімен айтқанда  ақ түйенің қарны  жарылған күн. Наурыз мейрамы–  бұл көктем мен еңбектің мерекесі, күн мен түн теңесетін күн. Қазақтың ұлық мерекесі 22 наурыздан 19 сәуірге дейін тойланады . Көктем мен Жаңа күн мерекесі.
Ботағазы:  Иә, Наурыз сөзі нау – «жаңа», рыз –« күн» деген сөзден шыққан! Яғни бұл қазақша  күнтізбеде жаңа жыл мейрамы.  «Жыл басы Наурызда айтылған ақ тілектің бәрі толық  орындалады»,- деп ата-бабамыз айтып кеткен. Сол секілді баршаңызға жаңа бақыт, жаңа шаттық, жаңа өмір, жаңа қуат тілейміз. 
Шырын:
Қашанда құт – береке орнасын деп,
Тойларда шашу шашу - салты елімнің.
Уа, халайық! Теріп ал несібеңді,
Қабыл болсын, жамағат, ақ тілеуің!

Шашу шашылады. /Қымбат апа/

Ботағазы: Құттықтау сөз білім ордасының директоры Ерзат Бияхметұлы Қанапьяновқа беріледі.

Шырын: Қадірлі қауым! Сіздерді наурыз мейрамымен құттықтай отырып, елімізге тыныштық, берекелі бірлік, әрбір отбасына ынтымағы жарасқан баянды бақыт, денсаулық, мағыналы ғұмыр тілейміз. Әрбір шаңыраққа Қыдыр дарып, бақ қонсын! Ұлыстың Ұлы күні құтты болсын!

Ботағазы: «Береке басынан басталады» демекші, «Жыл басы жақсы басталса, аяғы да жақсы болады» деген қағиданы берік тұтынған халық бүкіл ыдыс атаулыны дәнге, аққа таза суға толтырып бетін ашық қалдырған. Бұл 21 – Наурыз күнгі таң алдында орындалады екен.
Шырын: Бұның мәні: Дала аралаған Қыдыр Ата келіп «Қыдыр, құт дарытып» кетеді дейді екен. Олай болса бүгінгі біздің Наурыз мерекемізге Қыдыр Ата келе жатыр дейді. Уа, халайық, ендеше «Қыдыр Атаның» батасын алайық 

Қыдыр ата – 10 «А» сынып оқушысы Масалимова Ай-Күннің  папасы Құрманғазы  аға 
Ұлыстың ұлы күнінде, 
Ұлың оңға қонсын,
Қызың қырға қонсын, 
Қыруар малың өріске толсын,
Елдеріңнің іргесі берік болсын,
Жасқа құрмет, кәріге күтім болсын,
Сөздерің серттей берік болсын,
Еккендерің өнімді болсын,
Өмірлерің көңілді болсын,
Төрт - түлік төлді болсын,
Баққандарың шөлді болсын,
Ақ көп болсын,
Уайым – қайғы жоқ болсын,
Сапарларың оң болсын,
Дәулетіңді асырсын,
Дұшпаныңды басырсын.
Әумин!

Ботағазы:
Тарт күйіңді, домбыра! 
Төгіл, төгіл тәтті күй, 
Тау суындай сылдыра, 
Желпін, желпін жел соқтыр! 
Тәтті-тәтті күйге тарт 
Көргеніңді күй қыла,
Құлшына тарт, домбыра, дей келе мектебіміздің күйшісі Ануарбекова Аяжанды  «Той бастар» күйімен қарсы алыңыздар! 

Шырын: 10 «Ә» сынып оқушысы  Айжан Төлеубекованың орындауында «Наурыз – думан» әнін қабыл алыңыздар.




10 сыныптың көрінісі
Ауыл көрінісі. Тігілген үй. Бірі – күйеу жігіттің үйі, екіншісі –қалыңдықтың үйі. Келісіліп қойылған құдалар қызды ұзатып өз үйіне алып кетуге келеді. Ұзатылатын қызды үйден алып шығады. Екі жеңгесі қыздың жолы ақ болсын деп ақ матаны қыздың жүретін жолына төсейді. Қыздың жүретін жолында туыстары онымен қоштасады. Осы кезде сахна артынан әкесінің «Қызыма» атты өлеңі айтылып тұрады. Қыз жылап, «Сыңсу»  айтады.

Базардан келген құйысқан
Тарамай шашым ұйысқан.
Келіп кетіп жүріңдер,
Сағындырмай туысқан.
Туған ел-жұртым аман бол!
Ағайын ,жекжат сау бол!

Ақсақал кісі қызға жолың болсын,бақытты бол деп бата береді.

Құдайым сені қолдасын, еш жамандық болмасын.
Тілдінің тілінен сақтасын, көздінің көзінен сақтасын.
Жолың ақ болсын. Барған жерде бақытты бол, шырағым!
Судай сіңіп, тастай батып кет! Әумин!

Қыздың жеңгесі сөзі:
Қарағым бізден кетіп барасың,
Жат жұртқа келін боласың,
Барған жеріңде, бақытты бол, еркем!

Қыздың жеңгесі, осыларды айтып, күйеу жігітке тапсырады. Күйеу жігіттің жеңгелері, қызды қабылдап алып, сөйлейді:

Бізге келген қадамың, құтты болсын, шырағым,
Өсіп –өніп, ата-енеңе сыйлы бол.
Келін емес, қыздай болып, сіңіп кет, ортамызға!
Күйеу жігітке тапсырып бірге, екеуі ауылына қарай төселген ақ жолмен ақырын жүреді.

Ботағазы:
Ал, халайық, тұрмайық,
Әндетейік жырлайық!
Ортамызды ашайық,
Ырыс тілеп бұл жылға,
Жырдан шашу шашайық! Тұрысбекова Шырынның  орындауында  «Сарыжайлау»  әнін қабыл алыңыздар!


Келіннің келе жатқанын ауылға хабарлап «Сүйінші, сүйінші» деп бір бала жүгіріп келеді. (Бекмұхамбет ). Үлкен киіз үйде отырған әжелер мен апалар келіннің алдынан шығып, шашу шашып күтіп алады. Отқа май құйып , келінді ішке кіргізеді.

Әжей: Қане, шырағым, келіндер, келінді беташарға алып шығыңдар.

Екі жеңгесі келінді алып шығып,ортаға тұрады. Қалың көпшілік киіз үйден шығып, келінді ортаға алып тұрады.

Беташарды айтатын ер кісі:  
 Келін келді көріңіз,
  Көрімдігін беріңіз.
  Анау-мынау демеңіз,
  Түсін айтып қойыңыз,-
   Құлағың сал көпшілік,
  Домбыраны қолға алып.
  Тереңінен жүректің,
  Тебірене толғанып.
  Беташарға қам жасап,
  Әсем жырды толғалық,
  Қадам басты екі жас
  Ақ тілекті жолға анық.
  Атасы мен анасы,
  Айналады толғанып.
  Той тамаша басталды:
  Куә соған бол, халық!
  Шын көңілден қуанып,
  Шаттанғанға не жетсін,
  Ақ көңілден лебізді,
  Ақтарғанға не жетсін.
  Сыйластығын  көңілдің.

Келінді үйге кіргізерден алдында , ақсақал жас келінге бата береді:
Әуелі құдай оңдасын, 
Періштелер болсын жолдасың 
Ақ батамыз пәк болсын! 
Ақ ордаңа бақ қонсын! 
Жас отауың басқа толсын! 
Аллаһ мың бір атты пәледен сақтасын! 
Тілдінің тілінен сақтасын 
Көздінің көзінен сақтасын 
Кезенгеннің кезінен сақтасын 
Өсек, аяң күндеуден 
Пәле – жаланың бәрінен 
Бір Аллаһ сізді сақтасын. 
Әумин, Аллаһу әкбар! 


Шырын: Уа, халайық, ауылымызға келін келгенде біз қалайша тыныш отырамыз, қанекей ортаға шығып би билейік!
Келіннің бетін ашып, жұрттың алдында біраз тұрады. Ауыл балалары шуылдап қуанып , сол жерде ұлттық би «Қара жорға» биін билейді. Көрермендерді биге шақырады.
Шырын:
Наурыз жырын жырлаймыз
Онымен де тұрмаймыз.
Шыңдалып жеткен бұл күнге,
Ел дәстүрін сыйлаймыз   деп «Балаға ат қою», «Бесікке салу» көрінісімен                           Ботағазы: Наурыз тойына арнап өзінің көркем дауысымен сіздерді тамсандыруға              9- сынып оқушысы  Ақсақалова Зульфияны  «Наурыз»  әнімен ортаға шақырамыз.
Шырын: Ендігі кезекте сахна төріне «Тұсау кесу» рәсімімен 9 «А» сыныбын шақырамыз.
Ботағазы: 
Қимылынан еседі мың бір арман,
Тамашалап тамсанбай кім тұра алған
Жадыратар жаныңа жылу сыйлап
Бишілері қазақтың мың бұралған –  деп 9 сыныбының биші қыздарын  ортаға шақырамыз. Қошеметтеп қарсы алыңыздар.
Шырын: Мектебіміздің күміс көмей әншісі Есмұхамбетов Жалғасты «                    »
әнімен ортаға шақырамыз. 
Ботағазы: Мектебіміздің мың бұралған бишісі Амангельдиева Еркежанды  «Аққу» биімен ортаға шақырамыз. 
Шырын: 10 сыныптардың «Төрлет, Наурыз» әнін қабыл алыңыздар! 

Ботағазы: 
Көкпар, бәйге, қыз қуу, асық ойын,
Наурызда ойналады ұлттық ойын
Төлдейді сиыр, түйе, бие, қойың
Құтты болсын жанары келген тойың,– деп ендігі кезекті ұлттық ойынымызға берсек.  
9 «А» сынып: 
9  «Ә» сынып:
[bookmark: _GoBack]10 сынып:  Амангельдиева Еркежан  ойын ұйымдастырады.

Жүргізушілер бірге:
Бақ дарысын бәріңе!
Ой қосылып ойыңа,
Бой қосылсын бойыңа!
Аман – есен жетейік.
Келер Наурыз тойына!

